
baro Ay ISu







Laqgi mgedil uka ini na Inlungi ka Ayrisu, kana Inlungan
na truma, uka ka ini tneelu. So ka klaali smdurik kingal
mlukus lukus golic wewe peni. Hmuwa lux mtuting lhengo
ghuni truma, ma prading msepl musa tlangan baro ka
Ayrisu...

Rwahan neluk muhing paru pnsltulan

Tghuwe mtuting nigal rhahan neluk muhing paru ayu truma ka
Ayrisu. Qmita rusug stngayan gsiya, mahun na di peni. Wada lux
tnnais mgbicig ka hnyegan na di. Bobo na mnekan hlama kulu
truma, ni lux knparu daka knpruwan na berih dungal. Kela nag
kingal mkela mrengo kari spesak rwahan muhing paru, mkela ini
setug pkriyux ani mmaanu peni.

Lmingis nagah kuxul na ka Ayrisu, pnstrigan beyuq na doriq ni
mgyayung di. Mihah qgsiya rusuqg, tnnais mgbiciq, bhangan mesa
putong, mtuting rusug truma, smnegul gsiya yayung gluli.

Qnlliyan na, mgnetur golic wewe kiya dungal, tutuy kndalax
rusuq truma smdurik gqolic wewe ka Ayrisu, ani si ga hteran
kingal mrulun smkuxul prigo uwanci, ani mlgelu, mrengo kari
mntena hiya peni. Ani mesa ni ku skadi kingal golic wewe na
Ayrisu, so ka uka birac ini daha bgangi peni.

Uka ba hhwaan, kika mengo Ayrisu, “ ini huwa gmita ku
pnrigo namu, ani si, tgsal ku wada mquri eluw inu na ka golic
wewe.” kika pchungi gnrasan na prigo ka uwanci ciida, wada
mgruus gduriqg ka Ayrisu di.

Scgiyan smeeliq sapah qolic wewe

A

Qmita kingal knbtunux knmalu gtaan sapah biciq ka Ayrisu, mkkesa ma
mrengo mesa, “Ini klal Ima ga meniqg truma hiya na?!”

NI mgango meyah rhengun ka golic wewe, mquri berih na golic wewe
mprengo ka Ayrisu, ini eyah kari na, ni ptyexan smkagul musa mangal
lubuy ddesun na sangpan golic wewe ka Ayrisu. Anu mteeyux musa
sangpan, uka ali na mbahang mrengo Ayrisu, kika snolan na kari golic

wewe, remux sapah truma.

Remux sapah truma, gmita kingal stngayan hlama ka kulu. Tnluhe
mangal baga na mekan, tnnais ba mgparu cgiyan smeeriq sapah na goloc
wewe di. Mhiti mkela mesa mekan dungal maha pkbicig nag heya dungal,
kika psdrexan na baga, mkgmabil wasil tanah, kana hnteran na ka golic

£ wewe, wada mdaadis golic wewe remux sapah truma duri di.

Mrengo qolic wewe ka Ayrisu, “Glaani ku bale, asi ku mekan tikuh
ppuqun maha ku kbberih meyah.” Ani si bobo mnekan, wada mssekun
gnbbicig riyung, moda beling qdrigan qolic gmrequl musa kkubuy phepah
5| truma.

; Qmita tokel na ma knkana ba pntyexan qolic wewe, mesa, “Mpsrahuq
ku musa sangpan da” so ka grengu wada ini klai nsaan di.

Knkana knpryuxan na kkubuy truma

Wada biciq ba blbale ka Ayrisu di, ani kana plale paru daha
ka heya, uka ba hhwan smdurik. So ka kui pgrrequl nag kkubuy
truma hiya, ini sdiyan ooda.

Kkubuy truma, gmita knkingal plale mssdurik kmeeki skiya
ka Ayrisu, so ba ka cnkaan menpawtusu sqita.

Bobo na ni bhangan knkingal phepah mkela mrengo kart,
mangal ptyusan ka phepah mekuwe, so ba tubu pnheyu ka
ohepah boxil, phepah kisoring so ba tayko bicig ma prparu.

Kana pnbeku knkingal phapah rapa, msuupu muuyas uyas, So
Ka kingal pnsliyan pgbahang tmubu peni.

Qngaras ba suupu muuyas hi ka Ayrisu duri, chngyan mesa
msdurik golic wewe di.

Ini gqbsiyaq, mgnetun kingal kui uban mumun puqgan gnalang ngiro
hiya ka Ayrisu. Kui uban mekan tmaku nii, mkela ba miyuk egu knklegan
knmalu ba gtaan ggrengun, knkana gngaras snklwiyan na ka Ayrisu. Ani
st, guriyan hei na grengun, ini ba kmdehuk mqgqgduriq peni.

Ani si, mrengo ka kui uban, “Nigal kari mu mprengo isu wa!” kana ba
gngbahang na Ayrisu, snolan na keri kbberih meyah dungal.

Menig nyupan na grengun truma ka kui uban, ni mgplale di, mrengo
Ayrisu mesa, “icil na pgreko isu, ma icil na pglebu isu.” ki nag mnrnengo,
wada skiya di. Ani-si, ini klkela dungus kari na ka Ayrisu nana peni.

Ciida, skngalan na mangal ka ngiro narac ma iril na, geegan
na mekan kingal quwaq ka ngiro baga na iril, wada mrnasun
Knpruwan ka hel na, saya ba kndalax gqghuni musa karac baro,
pskluwi nanag heya peni. Tgaaguh mekan kingal guwaqg ngiro
paga na narac, tnnais gnbbiciq so kui dungal, mssekun dheran
baro.

Lmngelung Inlungal truma ayrisu, “Nasi mu chepi tikuh ka
ngiro ga baga iril nii, ya ani knbaka nanag mgknparu munanag
ka yaku da.” mesa.

Kiya, qulung ni mgheya nag ka hnyegan nad.

Lmiqu eluw truma ka mnugedang

Kika kmhemuc mkkesa uka ssaan... Mllamu pngapah gyusan ka eluw,
knniyan tunux na Ayrisu, Ini klai mphuwa pkesa maha malu peni.

Asi lux ni mgnetur kingal ngiyo paru peni. Slingal na maha mquri
eluw inu maha mtbale? Pgklaan na musa quri alang mkunu tunux, mhedu
tnywan na, asi lux uka ttaan di.

Bale ba ni remux alang kniyan tunux. Kana seediq tnalang pprngagan,
slgelu daha tmeling, melux mcciyuk, uka ba bbrahan mbleyaq mrengo
di Ayrisu. Kiya naq moda hini ka qgolic wewe. Qmita Ayrisu, kika musa
sndurik dungalm, ani si wada na ini sklali.

Mkkesa, mkkesa, musa remux kingal nanag ka Imiqu kiya. Kana
ccamac kkkingal ini pntena hnyegal. Nigal bibi mgrapa quwag, ma
kana tayko mangal hnyega na gpatur.

Smdiyan kingal eluw bicig, ssaan mquri eluw ssaan sapah.
Knthyaan ttaan ka quwag na huling mntena skesik, ni tghuwe meyah
mkkesa, wada ini ttai snksikan na ka eluw di.

Uka ba kklaan Imngelung na Ayrisu, ki maha ba mppbekuy Imiqu
truma nii ani betag knuwan di mesa, tloung Imingis di.

Mhiti mptkela

Ini gbsiyaq, tkriyak muwa ka ngiyo paru nii dungal, “Mksmdurik su
golic wewe waga dungal?” mrengo Ayrisu, “Uxe ku da, ano nanaq musa
sapah ni mu slngelung, ani si, ini ku sdiyan eluw musa sapah” Kika
stiyu na eluw msdaling ngiyo paru ka Ayrisu. Ani si eluw mqggriyan, ma
knthyaan rrigu ba ddaan peni.

Strengan na truma hiyan ka Qbsuran Mqedil tejibang,mlawa heya
msuupu psseung kawarhuciyo, ima ini baka ngalan hi tunux mesa. Moda
mtheyaq truma hii, uxe snpusan gnuuqu ka Ayrisu, mseyang ini ggaras
maangal tunux na haya ka Qbsuran Mgedil.

Skluwi psaan na lubuy truma ka baga na Ayrisu, mepux pnugan na
ngiro, ngehi na posa quwag na rmequn, asi lux mgparu ka hei na di.
Anu knpruwan na ini kiicu psgao Qbsuran Mqgedil, ma mpkciyuk.

Ini klal, pkciyuk Qbsuran Mgedil ciida, hmwawa lux tnnais
kssekun mbicig dungal. Kela nag wada na spuun gmubus ka mrulun
Irtl ma narac ngiro baga na, kiya ka tnnais mgparu, ma mgbiciqg
dungal.

Kiya nag beyax na tmalang gduriq ka Ayrisu, gnhegil smdurik
bukuy na ka Qbsuran Mgedil ma supi mqlahang na.

Ini gbsiyaq, mnetur knklaan na berih mkela mrengo kari
rwahan neluk mhing paru, kiya nag beyax na mpraguh gdrigan.
Pkruwan beling rahu rhahan neluk mrengo, “Wada su gdrigan
da!” mesa.

Mquri beling truma gmita Aurisu, ga mtaqi nganguc hi ka
heya, pkruun na hengak mlawa ngayan na, mkptkela naqg heya
peni.

Ni lux mtkela tngiyan na toma ghuni paru hiya, ma knutux

naq mrengo, so ka waga sepi na truma peni. Mtkela ka Ayrisu
di.

Msepi tlangan baro Ayrisu

S ﬁz,j‘ 'w IJI;L’F;
4
' BB M ROLAELRE
P HFHE 2 RAANEZIETEEY
- kS WIREE L=

B Y iE !ilong moto # 7 &
AR g 2 N N S
B - %A E R
T Y §& : Salribukelr Kunkuwan #* 3 2412

%
BN

R

T p B % 27 - F % Lewis Carroll (Alice's Adventures in Wonderland )

Bk %% R 6 wEYTF ©2018









